
A.L. 250 tal-2016

ATT DWAR IL-LIĊENZI TAL-KUMMERĊ
(KAP. 441)

Regolamenti tal-2016 li jemendaw
ir-Regolamenti dwar il-Liċenzi tal-Kummerċ (Emenda Nru 2)

BIS-SAĦĦA tal-artikolu 17 tal-Att dwar il-Liċenzi, il-Ministru
għall-Ekonomija, Investiment u Intrapriżi Żgħar għamel dawn ir-
regolamenti li ġejjin:-

Titolu.

L.S. 441.07

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti dwar il-Liċenzi tal-Kummerċ (Emenda
Nru 2), u dawn ir-regolamenti għandhom jinqraw u jiftiehmu waħda
mar-Regolamenti dwar il-Liċenzi tal-Kummerċ, hawn iżjed ’il
quddiem imsejħa "ir-regolamenti prinċipali".

Jemenda r-
regolament 26 
tar-regolamenti 
prinċipali.

2. Is-subregolament (1) tar-regolament 26 tar-regolamenti
prinċipali għandu jiġi sostitwit b’dan li ġej:

"(1) Minkejja d-disposizzjonijiet tar-regolament 25, kull
min ikun qed jitlob kif hawn qabel imsemmi li jiġġestixxi l-
attività kummerċjali minn suq fil-beraħ għandu jagħmel
applikazzjoni biex jagħmilha ta’ bejjiegħ bil-posta fuq il-
formola adatta lis-Sezzjoni Liċenzi tal-Kummerċ:

Iżda:

(a) dik il-liċenza ma tagħtix jedd lill-bejjiegħ bil-
posta li jiġġestixxi dik l-attività kemm-il darba, dwar xi
suq fil-beraħ partikolari, ma jkunx ingħata awtorizzazzjoni
mill-Kunsill Lokali tal-lokalità fejn ikun jinsab dak is-suq
u jkun ġie hekk allokat posta waħda f’dak is-suq;

(b) bejjiegħ bil-posta m’għandux ikollu fil-
pussess tiegħu aktar minn awtorizzazzjoni waħda għal
posta f’suq li jopera fl-istess ħin u ġurnata;

(ċ) kull bidla fil-kategorija tal-oġġetti mibjugħin
minn ikel għal oġġetti li mhumiex tal-ikel u viċi-versa
għandha tkun soġġetta għall-approvazzjoni u l-
kondizzjonijiet tas-Sezzjoni Liċenzi tal-Kummerċ;

(d) meta l-bidla ssir minn oġġetti li mhumiex tal-
ikel għal oġġetti tal-ikel din għandha tkun ukoll soġġetta
għall-approvazzjoni u l-kondizzjonijiet imposti mill-
Awtoritajiet tas-Saħħa.".

Jemenda r-
regolament 27 
tar-regolamenti 
prinċipali.

3. Is-subregolament (2) tar-regolament 27 tar-regolamenti
prinċipali għandu jiġi sostitwit b’dan li ġej:

"(2) Liċenza maħruġa lil bejjiegħ bil-posta li jopera f’suq
fil-miftuħ fi Triq l-Ordinanza, Valletta, Marsaxlokk (fis-suq fil-
beraħ ta’ kuljum minbarra l-Ħadd), it-Tokk ir-Rabat, Għawdex
dwar xi gabbana, tista’ tiġi trasferita sakemm:

(a) isir ħlas tad-dritt rilevanti kif stabbilit taħt ir-
regolament 52,

(b) min jittrasferixxi jagħmel dikjarazzjoni lill-
awtorità relevanti li ma jkollux fil-pussess tiegħu xi mkien
jew posta oħra fl-istess suq jew f'xi suq ieħor, u 

(ċ) kull bidla fil-kategorija tal-oġġetti li jkunu
qegħdin jiġu mibjugħa minn ikel għal oġġetti li mhumiex
tal-ikel u viċi-versa għandha tkun ukoll soġġetta għall-
approvazzjoni u l-kondizzjonijiet imposti mis-Sezzjoni
Liċenzi tal-Kummerċ:

Iżda meta il-bidla tkun minn oġġetti li
mhumiex tal-ikel għal oġġetti tal-ikel din għandha tkun
ukoll soġġetta għall-approvazzjoni u l-kondizzjonijiet
imposti mill-Awtoritajiet tas-Saħħa.".

Jemenda r-
regolament 34 
tar-regolamenti 
prinċipali.

4. Ir-regolament 34 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit
b’dan li ġej:

"(1) Ħadd ma jista’ jorganizza jew jippermetti li
tiġi organizzata minn xi post fiera kummerċjali, jew l-
esibizzjoni kummerċjali, ta’ oġġetti jew servizzi, li jkunu
jistgħu jinbiegħu lill-pubbliku mill-post fejn tkun qiegħda
ssir il-fiera kummerċjali jew l-esibizzjoni kummerċjali jew
minn xi post ieħor, kemm-il darba ma tkunx inħarġet
liċenza speċifikament għal dik l-attività mis-Sezzjoni
Liċenzi tal-Kummerċ, u li tkun magħrufa bħala liċenza
għal fiera kummerċjali jew bħala liċenza għal esibizzjoni
kummerċjali, kif jista’ jkun il-każ:

Iżda tista’ tinkiseb eżenzjoni mill-ħlas tad-
dritt tal-liċenza rispettiva mis-Sezzjoni Liċenzi tal-
Kummerċ jekk tista’ tinġieb prova li l-avveniment involut
ikun qiegħed jiġi organizzat b’għan filantropiku, kulturali,
jew edukattiv, jew biex iġib ’il quddiem l-isport jew

organizzazzjonijiet sportivi."; u

(b) is-subregolament (4) tiegħu għandu jiġi sostitwit
b’dan li ġej:

"(4) Il-liċenza għal fiera kummerċjali jew
esibizzjoni kummerċjali maħruġa mis-Sezzjoni Liċenzi tal-
Kummerċ tkun valida għal sebat ijiem konsekuttivi inklużi
l-Ħdud u l-Festi Pubbliċi ħlief għall-Ġimgħa l-Kbira:

Iżda ħlief meta tkun ingħatat eżenzjoni kif
hemm fis-subregolament (1):

(a) kull fiera kummerċjali jew esibizzjoni
kummerċjali li tkun organizzata għal aktar minn
sebat ijiem konsekuttivi tkun teħtieġ liċenza
separata; u

(b) liċenzi li jinħarġu konsekuttivament
għall-istess fiera kummerċjali u esibizzjoni
kummerċjali li jsiru fl-istess post m’għandhomx
ikunu għal iżjed minn tletin ġurnata.".

Jemenda r-
regolament 39 
tar-regolamenti 
prinċipali.

5. Fis-subregolament (6) tar-regolament 39 tar-regolamenti
prinċipali, minflok il-kliem "Triq Merkanti, Valletta" għandhom
jidħlu l-kliem "Triq l-Ordinanza, Valletta".

Jemenda r-
regolament 50 
tar-regolamenti 
prinċipali.

6. Fil-paragrafu (f) tar-regolament 50 tar-regolamenti
prinċipali, minflok il-kliem "fil-Belt Valletta" għandhom jidħlu l-
kliem "fi Triq l-Ordinanza, il-Belt Valletta".

Jemenda r-
regolament 52 
tar-regolamenti 
prinċipali.

7. Fir-regolament 52 tar-regolamenti prinċipali, minflok il-
kliem "fi Triq Merkanti, l-Belt Valletta" għandhom jidħlu l-kliem "fi
Triq l-Ordinanza, il-Belt Valletta".

Jemenda l-
Ewwel Skeda li 
tinsab mar-
regolamenti 
prinċipali.

8. L-Ewwel Skeda li tinsab mar-regolamenti prinċipali
għandha tiġi emendata kif ġej:

(a) fil-kodiċi tat-tip 52.62C.1, minflok il-kliem "il-Belt
Valletta" għandhom jidħlu l-kliem "Triq l-Ordinanza, il-Belt
Valletta"; u

(b) fil-kodiċi tat-tip 52.62D.1, minflok il-kliem "il-Belt
Valletta" għandhom jidħlu l-kliem "Triq l-Ordinanza, il-Belt
Valletta".

organizzazzjonijiet sportivi."; u

(b) is-subregolament (4) tiegħu għandu jiġi sostitwit
b’dan li ġej:

"(4) Il-liċenza għal fiera kummerċjali jew
esibizzjoni kummerċjali maħruġa mis-Sezzjoni Liċenzi tal-
Kummerċ tkun valida għal sebat ijiem konsekuttivi inklużi
l-Ħdud u l-Festi Pubbliċi ħlief għall-Ġimgħa l-Kbira:

Iżda ħlief meta tkun ingħatat eżenzjoni kif
hemm fis-subregolament (1):

(a) kull fiera kummerċjali jew esibizzjoni
kummerċjali li tkun organizzata għal aktar minn
sebat ijiem konsekuttivi tkun teħtieġ liċenza
separata; u

(b) liċenzi li jinħarġu konsekuttivament
għall-istess fiera kummerċjali u esibizzjoni
kummerċjali li jsiru fl-istess post m’għandhomx
ikunu għal iżjed minn tletin ġurnata.".

Jemenda r-
regolament 39 
tar-regolamenti 
prinċipali.

5. Fis-subregolament (6) tar-regolament 39 tar-regolamenti
prinċipali, minflok il-kliem "Triq Merkanti, Valletta" għandhom
jidħlu l-kliem "Triq l-Ordinanza, Valletta".

Jemenda r-
regolament 50 
tar-regolamenti 
prinċipali.

6. Fil-paragrafu (f) tar-regolament 50 tar-regolamenti
prinċipali, minflok il-kliem "fil-Belt Valletta" għandhom jidħlu l-
kliem "fi Triq l-Ordinanza, il-Belt Valletta".

Jemenda r-
regolament 52 
tar-regolamenti 
prinċipali.

7. Fir-regolament 52 tar-regolamenti prinċipali, minflok il-
kliem "fi Triq Merkanti, l-Belt Valletta" għandhom jidħlu l-kliem "fi
Triq l-Ordinanza, il-Belt Valletta".

Jemenda l-
Ewwel Skeda li 
tinsab mar-
regolamenti 
prinċipali.

8. L-Ewwel Skeda li tinsab mar-regolamenti prinċipali
għandha tiġi emendata kif ġej:

(a) fil-kodiċi tat-tip 52.62C.1, minflok il-kliem "il-Belt
Valletta" għandhom jidħlu l-kliem "Triq l-Ordinanza, il-Belt
Valletta"; u

(b) fil-kodiċi tat-tip 52.62D.1, minflok il-kliem "il-Belt
Valletta" għandhom jidħlu l-kliem "Triq l-Ordinanza, il-Belt
Valletta".

Jemenda r-
Raba’ Skeda li 
tinsab mar-
regolamenti 
prinċipali.

9. Fir-Raba’ Skeda li tinsab mar-regolamenti prinċipali,
minflok il-kliem "Triq il-Merkanti u Triq it-Teatru Antik" għandhom
jidħlu l-kliem "Triq l-Ordinanza".

